
 TAGALOG/TAGALOG 

SAKIT NA CORONAVIRUS (COVID-19)  

PAANO PANGALAGAAN ANG TAONG MAY COVID-19 SA BAHAY:  

PAYO PARA SA MGA TAGAPAG-ALAGA  

Kung ikaw ay nag-aalaga ng taong na-diagnose na may COVID-19, sundin ang payo na 
ito upang protektahan ang iyong sarili at ang iba pang nasa bahay, gayundin yaong 
mga nasa inyong komunidad. 

Limitahan ang pakikipag-ugnayan  

ffIsang malusog na tao lamang ang dapat magbigay ng pangangalaga.  

ffHuwag ipahiram ang mga pansariling item sa taong may sakit, tulad ng mga toothbrush, tuwalya, kubrekama, 
kagamitan o elektronikong device.  

ffGumamit ng hiwalay na banyo mula sa taong may sakit kung maaari. Kung hindi maaari, dapat ibaba ng taong 
may sakit ang takip ng kubeta bago i-flush.  

 
Protektahan ang iyong sarili  

ffKung maaari, ang mga taong may mas mataas na peligro ng malubhang sakit mula sa COVID-19 ay hindi dapat 
mag-alaga sa isang taong may COVID-19. Kabilang dito ang mga taong matatanda, yaong may mga hindi gumaling-
galing na sakit (hal., sakit sa puso, diabetes) o huminang mga immune system  

ffKung kailangan mong nasa loob ng 2 metro ng taong may sakit, magsuot ng mask, mga guwantes na naitatapon 
at proteksyon sa mata.  

ffMagsuot ng mga guwantes na naitatapon kapag humahawak sa taong may sakit, sa kanilang kapaligiran at mga 
maruming item o ibabaw.  

ffHuwag muling gamitin ang mga mask o guwantes.  

ffLinisin ang iyong mga kamay nang madalas na hindi bababa sa 20 segundo, lalo na pagkatapos makipag-
ugnayan sa taong may sakit at pagkatapos alisin ang mga guwantes, mask at proteksyon sa mata.  

ffPatuyuin ang iyong mga kamay gamit ang tuwalyang papel na naitatapon. Kung hindi maaari, gumamit ng 
tuwalyang muling magagamit at palitan ito kapag ito ay nabasa.  

ffMaaari mo ring alisin ang dumi gamit ang basang pamunas at pagkatapos ay gumamit ng panlinis ng kamay na 
may alkohol.  

ffIwasang hawakan ang iyong mga mata, ilong at bibig ng mga kamay na hindi nahugasan.  

Panatilihing malinis ang iyong kapaligiran 
ffIlagay ang mga ginamit na mask, guwantes at iba pang mga kontaminadong item 
sa isang sisidlan na may suson, gawing ligtas ang mga nilalaman at itapon ang mga ito 
kasama ng iba pang basurang mula sa bahay.  

ffIlagay ang posibleng kontaminadong labahin sa isang lalagyan na may plastik na 
suson at huwag kalugin. Labhan gamit ang sabong panlaba at mainit na tubig (60-
90°C), at tuyuing mabuti. Ang mga damit at linen na pag-aari ng taong may sakit ay 
maaaring labahan kasama ng iba pang labada.  

ffKahit minsan man lang sa isang araw, gumamit ng mga pangdisimpektang gamit sa 
bahay o tinunaw na pampaputi (isang bahagi ng pampaputi at 9 na bahagi ng tubig) 
upang linisin at idisimpekta ang mga ibabaw na madalas hawakan ng tao (hal., mga 
kubeta, sisidlan ng labada, mesa sa gilid ng kama, doorknob, telepono at remote ng 
telebisyon). Linisin ang mga touch screen gamit ang pamunas na may 70% alkohol.  

 

Subaybayan ang iyong sarili para sa mga sintomas  

ffKung palagi mong ginagamit ang mga inirekomendang pag-iingat, subaybayan ang iyong sarili para sa mga 
sintomas sa loob ng 14 na araw pagkatapos ng iyong huling pakikipag-ugnay sa taong may sakit.  

ffKung mayroon kang direktang pakikipag-ugnay sa mga likido sa katawan ng taong may sakit (hal. naubuhan o 
nabahinan nang hindi ka nakasuot ng mask), makipag-ugnayan sa inyong lokal na Awtoridad ng Pampublikong 
Kalusugan para sa karagdagang mga tagubilin.  

ffKung magkaroon ka ng mga sintomas, ihiwalay ang iyong sarili sa lalong madaling panahon at makipag-ugnayan 
sa inyong lokal na  Awtoridad ng Pampublikong Kalusugan para sa karagdagang mga tagubilin.  

Panatilihing mayroon ng mga supply na ito  

- Mga mask na ginagamit sa operasyon/pamamaraan (huwag muling gamitin)  
- Proteksyon sa mata  
- Mga guwantes na naitatapon (huwag muling gamitin)  
- Mga tuwalyang papel na naitatapon  
- Mga tisyu  
- Mga sisidlan ng basura na may plastik na liner  
- Termometro  
- Mga gamot na walang reseta upang pababain ang lagnat (hal. ibuprofen o acetaminophen)  
- Dumadaloy na tubig  
- Sabon sa kamay  
- Panlinis na may alkohol na nagtataglay ng hindi bababa sa 60% na alkohol  
- Pansabon sa plato  
- Regular na sabong panlaba  
- Regular na mga produktong panlinis ng bahay  
- Pampaputi (5% sodium hypochlorite) at hiwalay na sisidlan para sa pagtunaw (isang bahagi ng pampaputi sa siyam 
na bahagi ng tubig)  
- Pamunas na may alkohol  
 

  
MAAARI NATING LAHAT NA GAWIN ANG ATING BAHAGI SA PAGPIGIL NG PAGKALAT NG 
COVID-19. PARA SA KARAGDAGANG INPORMASYON, BISITAHIN ANG 

 

 

Canada.ca/coronavirus o makipag-ugnayan sa 1-833-784-4397 

 


